
   Република Македонија

Министерство за транспорт и врски

Предлог на Закон за изменување и дополнување

 на Законот за градење

Скопје, август 2013

В О В Е Д
I
ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Согласно сегашните прописи предвидено е да се врши ревизија на сите проекти кои ги содржи основниот проект меѓу кои е и градежно-конструктивниот проект. Ревизијата се врши од страна на лиценцирани правни лица, за сите видови објекти освен градби за индивидуално домување со бруто развиена површина до 300 м2. Во текот на изградбата надзорниот инженер ја контролира изградбата на градбата и има обврска да состави писмен извештај за секоја фаза од изградбата со оцена за усогласеноста на градбата со проектот и условите за градење.По завршувањето на изградбата за градбите од прва категорија се издава одобрение за употреба а за градбите од втора категорија извештај за извршен технички преглед, во кои меѓу другите работи се констатира дали градбата има недостатоци кои ги нарушуваат основните барања на градбата кои се однесуваат на механичката отпорност, стабилност и сеизмичка заштита. 
II
ЦЕЛИ, НАЧЕЛА И ОСНОВНИ РЕШЕНИЈА 
Предложените измени и дополнувања се во насока на дополнитена контрола од аспект на  механичката отпорност, стабилност и сеизмичка заштита на градбите, при што се предвидува да се обезбеди позитивно мислење за проектираниот и изведениот степен на механичка отпорност, стабилност и сезимичка заштита на градбата, од страна на субјект кој врши научноистражувачка дејност. 

Предлогот на законот се заснова на истите начела врз основа на кои е донесен Законот за градење.          

III 
ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Одредбите од предлогот на Законот не имплицираат финансиски последици врз Буџетот на Република Македонија и другите јавни финансиски средства.

IV 
ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Правните и физичките лица ќе треба да платат надоместок за мислењето за механичка отпорност, стабилност и сезимичка заштита на градбата, чија висина ќе ја утврди субјект кој врши научноистражувачка дејност специјализиран во областа на заштита  на градби од сеизмички влијанија по претходна согласност на Владата на Република Македонија.
Предлог на Закон за изменување и дополнување на Законот за градење

Член 1

Во Законот за градење („Службен весник на Република Македонија“ бр. 130/09, 124/10, 18/11,  36/ 11, 54/11 , 13/12, 144/13, 25/13 и 79/13) По член 4 се додава нов член 4-а кој гласи:

“Член 4-а

(1)За утврдување на исполнетоста на условите од член 4 на овој закон потребно е да се обезбеди позитивно мислење за проектираниот и изведениот степен на механичка отпорност, стабилност и сезимичка заштита на градбата, од страна на субјект кој врши научноистражувачка дејност-научен институт специјализиран во областа на заштита  на градби од сеизмички влијанија.

(2)Мислењето за проектираниот степен на механичка отпорност, стабилност и сезимичка заштита на градбата се однесува на градежно-конструктивниот проект кој е составен дел на основниот проект и се приложува од страна на инвеститорот со барањето за добивање на одобрение за градење. 

(3)Мислењето за изведениот степен на механичка отпорност, стабилност и сезимичка заштита на градбата се обезбедува од страна на изведувачот во текот на изградбата и тоа по изградба на 50% од носивиот конструктивен систем на градбата и по изградба на целиот конструктивен систем на градбата.
(4)За градби наменети за индивидуално домување со бруто развиена површина до 300 м2 не е задолжително мислење за изведениот степен на механичка отпорност, стабилност и сезимичка заштита на градбата.
(5)Висината на надоместокот за мислењето за проектираниот и изведениот степен на механичка отпорност, стабилност и сезимичка заштита се утврдува во Ценовник кој го донесува субјектот кој врши научноистражувачка дејност-научен институт специјализиран во областа на заштита  на градби од сеизмички влијанија, по претходна согласност на Владата на Република Македонија и истиот се објавува во “Службен весник на Република Македонија“.


(6) Формата и содржината на мислењето за проектираниот и изведениот степен на механичка отпорност, стабилност и сезимичка заштита на градбата го пропишува министерот кој раководи со органот на државна управа надлежен за вршење на работите за уредување на просторот.“ 

Член 2

Во членот 29 во алинејата 6 точката се заменува со запирка и се додава нова алинеја 7 која гласи:

“-да обезбеди мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата.“

Член 3

Во членот 36 став (1) по алинејата 6 се додава нова алинеја 7 која гласи:

“-да утврди дали изведувачот обезбедил мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата,“
Член 4

Во членот 59 став (2) во алинејата 3 по зборовите “доколку истиот е изработен во странство“ се додаваат зборовите “како и позитивно мислење за проектираниот степен на механичка отпорност, стабилност и сезимичка заштита на градбата.“

Член 5

Во членот 86 по точката 7 се додава нова точка 8 која гласи:

“8) мислење за проектираниот степен на механичка отпорност, стабилност и сезимичка заштита на градбата, мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата.“

Точките 8 и 9 стануваат точки 9 и 10

Член 6

По членот 90-а се додава нов член 90-б кој гласи:

“Член 90-б

Доколку не се обезбедени позитивно мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и позитивно мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата, градбата не може да се стави во употреба.“  

Член 7

По членот 156-г се додаваат два нови члена 156-д  и 156-ѓ кои гласат:

“Член 156-д

(1)Глоба во износ од 15000 до 17000 евра во денарска противвредност ќе му се изрече за прекршок на правно лице изведувач, ако при изведување на градби не обезбеди мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата (член 29 став (1) алинеја 7).

(2) Глоба во износ од 9000 до 11000 евра во денарска противвредност ќе му се изрече за прекршок од ставот (1) на овој член и на одговорното лице во правното лице.

                                                              Член 156-ѓ

Глоба во износ од 7000 до 9000 евра во денарска проттивредност ќе му се изрече за прекршок на инженер за изведба ако при изведување на градби не обезбеди мислење за изведениот степен на механичка отпорност, стабилност и сезимичка заштита на градбата по изградба на 50% од носивиот конструктивен систем на градбата и мислење за изведениот степен на механичка отпорност, стабилност и сезимичка заштита на градбата по изградба на целиот конструктивен систем на градбата (член 29 став (1) алинеја 7).“

Член 8

Во членот 158 став 1 во точката 2) по зборовите “членот 90 став (3) и став (4)“ се додаваат зборовите “и членот 90-б“.

Член 9

Во членот 159 став 1 во точката 3) по зборовите “членот 90 став (3) и став (4)“ се додаваат зборовите “и членот 90-б“.

Член 10

По членот 159 се додава нов наслов и нов член 159-а, кои гласат 

“5.1 Прекршок на субјектот кој врши научноистражувачка дејност-научен институт специјализиран во областа на заштита на градби

од сеизмички влијанија
Член 159-а

(1)Глоба во износ од 15000 до 17000 евра во денарска противвредност ќе му се изрече за прекршок на субјектот кој врши научноистражувачка дејност – научен институт специјализиран во областа на заштита  на градби од сеизмички влијанија, ако изработи мислење за проектираниот и мислење за изведениот степен на механичка отпорност, стабилност и сезимичка заштита на градбата спротивно на законските прописи. 

(2) Глоба во износ од 9000 до 11000 евра во денарска противвредност ќе му се изрече за прекршок од ставот (1) на овој член и на одговорното лице во субјектот кој врши научноистражувачка дејност–научен институт специјализиран во областа на заштита  на градби од сеизмички влијанија.

(3) Глоба во износ од 7000 до 9000 евра во денарска противвредност ќе му се изрече за прекршок на лице вработено во субјектот кој врши научноистражувачка дејност – научен институт специјализиран во областа на заштита  на градби од сеизмички влијанија, ако изработи мислење за проектираниот и мислење за изведениот степен на механичка отпорност, стабилност и сезимичка заштита на градбата спротивно на законските прописи.“

Член 11

Се овластува Законодавно-правната комисија на Собранието на Република Македонија да утврди пречистен текст на Законот за градење.
Член 12

Овој закон влегува во сила осмиот ден од денот на објавувањето во „Службен весник на Република Македонија“.

OБРАЗЛОЖЕНИЕ НА ПРЕДЛОГОТ НА ЗАКОНОТ

I ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГ-ЗАКОНОТ
Предложените измени и дополнувања се во насока на дополнитена контрола од аспект на  механичката отпорност, стабилност и сеизмичка заштита на градбите, при што се предвидува да се обезбеди позитивно мислење за проектираниот и изведениот степен на механичка отпорност, стабилност и сезимичка заштита на градбата, од страна на субјект кој врши научноистражувачка дејност. Мислењето за проектираниот степен на механичка отпорност, стабилност и сезимичка заштита на градбата ќе се однесува на градежно-конструктивниот проект кој е составен дел на основниот проект и ќе се приложува од страна на инвеститорот со барањето за добивање на одобрение за градење, а мислењето за изведениот степен на механичка отпорност, стабилност и сезимичка заштита на градбата ќе се обезбедува од страна на изведувачот во текот на изградбата и тоа по изградба на 50% од носивиот конструктивен систем на градбата и по изградба на целиот конструктивен систем на градбата. За градби наменети за индивидуално домување со бруто развиена површина до 300 м2 нема да е задолжително мислење за изведениот степен на механичка отпорност, стабилност и сезимичка заштита на градбата. Доколку не се обезбедени мислења градбата нема да се стави во употреба а се предвидува и глоби за изведувачот, надзорниот инженер како и субјектот кој врши научноистражувачка дејност доколку не се почитуваат законските обврски во врска со мислењета за механичка отпорност, стабилност и сезимичка заштита на градбата.
II МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложените решенија се меѓусебно поврзани.

III ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Зголемување на контролата, квалитетот и безбедноста на градбите од аспект на механичката отпорност, стабилност и сеизмичка заштита. 

